
ஶ்ரீஶிவநாமாவள்யஷ்டகம்

ஹே சந்த்³ரசூட³ மத³நாந்தக ஶூலபாணே
ஸ்தா²ணோ கி³ரீஶ கி³ரிஜேஶ மஹேஶ ஶம்போ⁴ ।

பூ⁴தேஶ பீ⁴தப⁴யஸூத³ந மாமநாத²ம்
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 1॥

ஹே பார்வதீஹ்ரு’த³யவல்லப⁴ சந்த்³ரமௌலே
பூ⁴தாதி⁴ப ப்ரமத²நாத² கி³ரீஶசாப ।

ஹே வாமதே³வ ப⁴வ ருத்³ர பிநாகபாணே
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 2॥

ஹே நீலகண்ட² வ்ரு’ஷப⁴த்⁴வஜ பஞ்சவக்த்ர
லோகேஶ ஶேஷவலய ப்ரமதே²ஶ ஶர்வ ।

ஹே தூ⁴ர்ஜடே பஶுபதே கி³ரிஜாபதே மாம்
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 3॥

ஹே விஶ்வநாத² ஶிவ ஶங்கர தே³வதே³வ
க³ங்கா³த⁴ர ப்ரமத²நாயக நந்தி³கேஶ ।

பா³ணேஶ்வராந்த⁴கரிபோ ஹர லோகநாத²
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 4॥

வாராணஸீபுரபதே மணிகர்ணிகேஶ
வீரேஶ த³க்ஷமக²கால விபோ⁴ க³ணேஶ ।

ஸர்வஜ்ஞ ஸர்வஹ்ரு’த³யைகநிவாஸ நாத²
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 5॥

ஶ்ரீமந்மஹேஶ்வர க்ரு’பாமய ஹே த³யாலோ
ஹே வ்யோமகேஶ ஶிதிகண்ட² க³ணாதி⁴நாத² ।

ப⁴ஸ்மாங்க³ராக³ ந்ரு’கபாலகலாபமால
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 6॥

கைலாஸஶைலவிநிவாஸ வ்ரு’ஷாகபே ஹே
ம்ரு’த்யுஞ்ஜய த்ரிநயந த்ரிஜக³ந்நிவாஸ ।

நாராயணப்ரிய மதா³பஹ ஶக்திநாத²
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 7॥

விஶ்வேஶ விஶ்வப⁴வநாஶக விஶ்வரூப
விஶ்வாத்மக த்ரிபு⁴வநைககு³ணாதி⁴கேஶ ।

ஹே விஶ்வநாத² கருணாமய தீ³நப³ந்தோ⁴
ஸம்ஸாரது:³க²க³ஹநாஜ்ஜக³தீ³ஶ ரக்ஷ ॥ 8॥

கௌ³ரீவிலாஸப⁴வநாய மஹேஶ்வராய
பஞ்சாநநாய ஶரணாக³தகல்பகாய ।

ஶர்வாய ஸர்வஜக³தாமதி⁴பாய தஸ்மை
தா³ரித்³ர்யது:³க²த³ஹநாய நம: ஶிவாய ॥ 9॥

இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ ஶிவநாமாவள்யஷ்டகம் ஸம்பூர்ணம் ॥

